
​​​«ՀՀ պաշտպանության նախարարության «Լեռնային Հայաստան» հանգստյան տուն» պետական հիմնարկ ստեղծելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության
բովանդակությունը
	Եզրակացություն

	1.
	Արդարադատության նախարարություն
	1. Նախագծի նախաբանում անհրաժեշտ է հղում կատարել նաև «Զինվորական ծառայության և զինծառայողի կարգավիճակի մասին»  Հայաստանի Հանրապետության օրենքի 66-րդ հոդվածի 3-րդ մասին և 72-րդ հոդվածի 1-ին մասին՝ համաձայն նախագծի հիմնավորման և  «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 1-ին մասի  5-րդ կետի պահանջների: 

  2. Նախագծի 4-րդ կետով նախատեսվում է թույլատրել «Լեռնային Հայաստան հանգստյան տուն-առողջարան» պետական հիմնարկին իրականացնել ձեռնարկատիրական գործունեության հետևյալ տեսակները. 1) հանգստի կազմակերպում, 2)  ֆիզիոթերապևտիկ և վերականգնողական բուժման ծառայությունների մատուցում: Այս առումով անհրաժեշտ է նկատի ունենալ «Զորամասերի և զինվորական հաստատությունների կարգավիճակի մասին» օրենքի 7.1-րդ հոդվածի 3-րդ մասի դրույթները, որոնց համաձայն՝ Զինվորական մարզական կամ հանգստի կազմակերպման հիմնարկները կարող են իրականացնել վճարովի ծառայություններ՝ պաշտպանության նախարարի հրամանով սահմանված կարգով, պայմաններով և չափերով: 

   3. Նախագծի 6-րդ կետի 1-ին ենթակետում «թիվը» բառն անհրաժեշտ է փոխարինել «թվաքանակը» բառով՝ նկատի ունենալով «Զորամասերի և զինվորական հաստատությունների կարգավիճակի մասին» օրենքի 5-րդ հոդվածի դրույթները:


	Ընդունվել է մասամբ։ Նախաբանը լրացվել է «Զինվորական ծառայության և զինծառայողի կարգավիճակի մասին»  Հայաստանի Հանրապետության օրենքի 66-րդ հոդվածի 3-րդ մասով, որն ինքնին բավարար հիմք է համապատասխան որոշման ընդունման համար։
Ընդունվել է, 4-րդ կետը խմբագրվել է։
Ընդունվել է, 5-րդ կետում կատարվել է փոփոխություն։

	2.
	Արտակարգ իրավիճակների նախարարություն
	Առարկություններ և առաջարկություններ չկան
	Ընդունվել է ի գիտություն

	3.
	Առողջապահության նախարարություն
	Ի պատասխան Ձեր 29.01.2020թ. թիվ ՊՆ/510/238-2020 գրության` «Հայաստանի Հանրապետության պաշտպանության նախարարության «Լեռնային Հայաստան հանգստյան տուն-առողջարան» պետական հիմնարկ ստեղծելու մասին» Կառավարության որոշման նախագծի վերաբերյալ առաջարկվում է`
1. Հայաստանի Հանրապետության պաշտպանության նախարարության «Լեռնային Հայաստան հանգստյան տուն-առողջարան» պետական հիմնարկի փոխարեն ստեղծել «Լեռնային Հայաստան հանգստյան տուն-առողջարան» ՓԲԸ, որպեսզի հետագայում հնարավոր լինի քննարկել ենթակայության, ինչպես նաև բաժնետոմսերի մասնավորեցման հարցերը:
2. Միաժամանակ, Նախագծի 3-րդ կետի 3-րդ ենթակետի «բ» պարբերության և            4-րդ կետի 2-րդ ենթակետի վերաբերյալ տեղեկացնում եմ, որ համաձայն Կառավարության 2008 թվականի մարտի 27-ի N 276-Ն որոշման` «առաջնային բժշկական օգնություն», «ֆիզիոթերապևտիկ» և «վերականգնողական» տեսակները լիցենզավորման ենթակա բժշկական օգնության և սպասարկման տեսակներ են:

	   Չի ընդունվել:

«Զորամասերի և զինվորական հաստատությունների կարգավիճակի մասին» ՀՀ օրենքի 7.1 հոդվածի 1-ին մասի համաձայն՝ ՊՆ մարզական կամ հանգստի կազմակերպման բնույթի զինվորական հաստատությունները  ստեղծվում են ՀՀ կառավարության որոշմամբ որպես պետական հիմնարկ:

Ընդունվել է, 4-րդ կետը խմբագրվել է։ 

	4.
	Աշխատանքի և սոցիալական հարցերի նախարարություն
	Նախագծի 3-րդ կետի 1-ին ենթակետում «(բացառությամբ պարտադիր ժամկետային զինվորական ծառայության մեջ գտնվող զինծառայողների),» բառերից հետո առաջարկում եմ ավելացնել «զինծառայության հետ կապված հաշմանդամություն ունեցող անձանց,» բառերը

	Ընդունվել է մասամբ, նախագծի 3-րդ կետը շարադրվել է  
«Զինվորական ծառայության և զինծառայողի կարգավիճակի մասին» ՀՀ օրենքի 66-րդ հոդվածի            3-րդ մասի համաձայն:

	5.
	Ազգային անվտանգության ծառայություն
	Առարկություններ և առաջարկություններ չկան
	Ընդունվել է ի գիտություն

	6.
	ՀՀ ոստիկանություն
	Առարկություններ և առաջարկություններ չկան
	Ընդունվել է ի գիտություն

	7.
	Անշարժ գույքի կադաստրի կոմիտե
	Առարկություններ և առաջարկություններ չկան
	Ընդունվել է ի գիտություն

	8.
	Ֆինանսների նախարարություն


	Առարկություններ չկան՝ նկատի ունենալով, որ ստեղծվող պետական հիմնարկի պահպանման ծախսերը կիրականացվեն ՀՀ պետական բյուջեով ՀՀ պաշտպանության նախարարությանը հատկացված ընդհանուր միջոցների հաշվին:
	Ընդունվել է ի գիտություն

	9.
	Տարածքային կառավարման և ենթակառուցվածքների նախարարություն
	Սկզբունքային առարկություններ չկան, սակայն հաշվի առնելով ստեղծվող պետական հիմնարկի գործունեության ուղղվածությունը՝ առաջարկվել է նախագիծը համաձայնեցնել նաև Առողջապահության նախարարության հետ:
	          Ընդունվել է 

	10.
	Պետական եկամուտների կոմիտե
	Առարկություններ և առաջարկություններ չկան
	Ընդունվել է ի գիտություն


